
 Heç yadımdan çıxmır bu 
sözlər. İllər ötdü, mən o məktəbdən 
çıxıb jurnalist olmaq yolunu 
tutdum. Amma ümummilli 
liderimizin tövsiyəsi, böyük səyləri 
nəticəsində Azərbaycanda yaradılan 
C.Naxçıvanski adına hərbi liseyin 
zaman-zaman neçə yeniyetmədə 
olduğu kimi, məndə də hərb sənətinə 
oyatdığı maraq, həvəs bütün 
həyatımdan qırmızı xətlə keçdi. 
Keçmiş Sovet ordusu sıralarında 
hərbi xidmətimi böyük bir hərbi 
dairənin qəzetinin redaksiyasında 
– daxili qoşunların mətbu orqanı 
olan ”Dalnevostoçnı çasovoy” 
qəzeti redaksiyasında keçdim. İllər 
sonra Birinci Qarabağ savaşında 
Azərbaycan Dövlət Televiziyasının 
həyatını hərbi jurnalistikaya həsr 
edən müxbirlərindən biri oldum. 17 
ildən çox vaxt ərzində Azərbaycan 
Müdafiə Nazirliyində yaradılan 
kino-telestudiyanın baş redaktoru, 
hərbi telejurnalist kimi xidmət 
keçib, dövlət televiziyamızda efirə 
verilən onlarca sənədli filmdə, “And” 
hərbi-vətənpərvərlik proqramında 
ölkəmizin cəlb olunduğu ədalətsiz 
müharibədən, ordu quruculuğundan 
və təbii ki, bu quruculuq işində böyük 
əməyi olan ümummilli liderimiz 
Heydər Əliyevin danılmaz rolundan 
bəhs etdim. Mənə Azərbaycanımızın 
dahi oğlu Heydər Əliyevin yaratdığı 
C. Naxçıvanski adına hərbi liseyin 
yaranma, formalaşma tarixindən bəhs 
edən filmin redaktoru, məsləhətçisi 
olmaq nəsib oldu. O filmin arxiv 
kadrlarında tribunada qürurla dayanan 
dahi şəxsiyyətə hərbi salam verərək 
təntənəli marşla, inamla addımlayan 
yeniyetmələrin sırasında özümü 
gördüm. Bu gün həmin məktəbin 
müdavimlərinin sırasında olanların 
– Azərbaycanın Müdafiə naziri, 
general-polkovnik Zakir Həsənovun, 

Müdafiə nazirinin müavini general-
leytenant Fuad Məmmədovun, Hərbi 
Hava Qüvvələrinin komandanı, 
general-leytenant Ramiz Tahirovun, 
vitse- admiral Şahin Sultanovun, 
general-mayor Rövşən Əkbərovun 
və neçə təcrübəli, yüksək rütbəli 
zabitin adını çəkmək yetər ki, ulu 
öndərin illər əvvəl C. Naxçıvanski 
adına məktəbin bünövrəsini 
qoymaqla Azərbaycan Ordusunun 
böyük gücünə və dünya ölkələrinin 
orduları sırasında adının layiqli yerdə 
çəkilməsinə vəsilə olsun... 

 Bu gün yenə də Azərbaycan 
adını uca tutan, yaddaşlarda yaşayan 
dahi şəxsiyyətin ordu quruculuğu 
sahəsindəki fəaliyyətindən yazmağa 
bu ürəkdolusu, unudulmaz 
xatirələrimi bölüşməklə başlamaq 
istədim... Fəaliyyəti və ölkəmizin 
çiçəklənməsi naminə xoş əməlləri 
ilə mənim də həyat yoluma işıq 
salan dahi şəxsiyyət haqqında 
bu qeydlərimə başqa cür başlaya 
bilməzdim... Məncə, Azərbaycanda 
ordu quruculuğunun bünövrəsi də elə 
SSRİ dönəmində Heydər Əliyevin 
səyi nəticəsində ölkəmizdə Cəmşid 
Naxçıvanski adına lisey və Bakı 

Ali Ümumqoşun Komandirləri 
Məktəbi kimi hərbi təhsil ocaqlarının 
yaradılması ilə qoyulub. Təsadüfi 
deyil ki, Silahlı Qüvvələrin Baş 
Qərargah rəisi, general-polkovnik 
Nəcməddin Sadıxov, SQ Şəxsi 
Heyət Baş İdarəsinin rəisi, general-
leytenant Kərim Vəliyev, Naxçıvan 
Əlahiddə Ümumqoşun Ordusunun 
Komandanı, general-leytenant Kərəm 
Mustafayev və neçə məsul vəzifədə 
olan zabitlərimiz hələ SSRİ vaxtı 
Azərbaycanda fəaliyyət göstərən 
Bakı Ali Ümumqoşun Komandirlər 
Məktəbinin müdavimləridir. Əlavə 
edim ki, hərbi jurnalist fəaliyyətimdə 
xarici dövlətlərdə, NATO-nun 
sülhməramlı təlimlərində iştirak 
edərkən dəfələrlə qonşu Gürcüstandan 
və Orta Asiya ölkələrindən olan 
zabitlərlə müsahibələrimdə onlar 

özlərini Bakı Ali Ümumqoşun 
Komandirləri Məktəbinin müdavimi 
kimi təqdim ediblər və şəxsən Heydər 
Əliyevin əlindən diplom aldıqları ilə 
fəxr etdiklərini bildiriblər.

Müstəqil Azərbaycanımıza 
rəhbərlik etdiyi ilk vaxtlardan 
Heydər Əliyev ordumuza xüsusi 
diqqət göstərir, onun inkişafı, 
güclənməsi üçün bütün imkanlardan 
istifadə edirdi. Keçirilən irimiqyaslı 
təlimlərdə iştirak edən ümummilli 
lider hərbi qüvvələrin səfərbər 
edilməsi, orduda vahid komandanlığın 
formalaşması, əsgər və zabitlərin 
döyüş hazırlığının, mənəvi ruhunun 
yüksəldilməsi işini daim nəzarətdə 
saxlayır, birbaşa təlim meydanlarında 
öz tövsiyələrini verirdi. İlk dəfə 
Azərbaycan Ordusunun ümumqoşun 
təlimlərini keçirmək haqqında 
göstəriş verən Heydər Əliyev 
Silahlı Qüvvələrimizin qoşunlarının 
birgə, qarşılıqlı fəaliyyətini təmin 
etmək barədə göstəriş verərək, bu 
hazırlığı özü poliqonda müşahidə 
məntəqəsindən izləyib. Nəticə də 
ki, göz qabağındadır... Ümummilli 
liderimiz Heydər Əliyevin səylərinin, 

diqqət və qayğısının nəticəsi bu gün 
ordumuzun mükəmməl hazırlığında 
real təsdiqini tapıb.

 Azərbaycanımızın müdafiə 
qüdrətinin yüksəlişi, ordumuzun 
sabahı müstəqillik illərində ölkəmizin 
hərbi təhsil müəssisələrinin 
fəaliyyətindən də çox asılı idi. 
Müstəqil Azərbaycana rəhbərliyi 
dövründə ordumuzun qüdrətli güc 
halına çatması üçün peşəkar zabitlərə 
olan ehtiyacın ödənməsini ön plana 
çəkən Heydər Əliyevin xüsusi diqqət 
və qayğısı sayəsində bir neçə il 
ərzində ölkəmizin hərbi məktəbləri 
müasir dünyanın tələblərinə uyğun 
yenidən quruldu. Bünövrəsi elə 
Heydər Əliyev tərəfindən qoyulan 
C. Naxçıvanski adına hərbi liseydə, 
hərbi dənizçilər, təyyarəçilər, 
ümumqoşun komandirləri hazırlayan, 

indi artıq ümummilli liderin adını 
daşıyan ali hərbi məktəblərimizdə 
yüksək dünyagörüşlü, mükəmməl 
hazırlıqlı zabitlərin hazırlanması 
üçün müasir tələblərə uyğun təlim-
tədris şəraiti yaradıldı. İndi müstəqil 
Azərbaycanın ordu komandanlığının, 
Silahlı Qüvvələrin zabit heyətinin 
böyük əksəriyyətini bu məktəblərin 
müdavimləri təşkil edir.

Ordumuzun formalaşması və 
inkişafında Heydər Əliyevin adı 
ilə bağlı daha bir məqam Silahlı 
Qüvvələrimizin müasirləşməsi, 
beynəlxalq əlaqələrinin genişlənməsi, 
dünyəviləşməsidir. Azərbaycan 
Ordusunun inkişaf etmiş ölkələrin 
silahlı qüvvələri ilə əməkdaşlığının 
genişlənməsi ümummilli liderin 1994-
cü ilin mayında Brüsseldə ölkəmizin 
NATO-nun “Sülh naminə tərəfdaşlıq” 
proqramına qoşulması haqqında 
sənədi imzalaması ilə başlayıb. O 
tarixi andan sonra özümün də hərbi 
jurnalist kimi iştirakçısı olduğum 
NATO-nun “Sülh naminə tərəfdaşlıq” 
Proqramı çərçivəsində dünyanın 
müxtəlif ölkələrində keçirilən hərbi 
tədbirlərin hərbçilərimizin təcrübə 

toplaması üçün necə geniş meydan 
açdığını görüb müşahidə etmişəm. 
Şahidi olmuşam ki, ordumuzun 
nümayəndələri neçə beynəlxalq 
hərbi tədbirdə Azərbaycanımızın 
adını uca tutublar, keçirilən 
təlimlərdə çevik, ağıllı qərarları ilə 
onların fəaliyyəti dünyanın güclü 
ordularının rəhbər nümayəndələri 
tərəfindən təqdirəlayiq görülüb. Ulu 
öndərin göstərişi ilə 1997-ci ildə 
Azərbaycan Silahlı Qüvvələrinin 
sülhməramlı bölüyü yaradılıb. 
Bu hərbi hissənin şəxsi heyəti 
dünyanın üç münaqişə bölgəsində – 
Kosovoda, Əfqanıstanda və İraqda 
sülh naminə aparılan əməliyyatlarda 
Azərbaycanımızı şərəflə təmsil 
ediblər. Bu sülhməramlı missiya 
Heydər Əliyevin layiqli davamçısı 
olan respublika Prezidenti, Silahlı 
Qüvvələrin Ali Baş Komandanı İlham 
Əliyev tərəfindən layiqincə davam 
etdirilir. Sülhməramlılarımız yenə də 
Əfqanıstanda ölkəmizin sülh istəyini 
təmsil edirlər. 

Ordu quruculuğunda əvəzsiz 
xidmətləri olan Heydər Əliyev 
ölkəmizin taleyi həll olunan 
səngərlərə baş çəkən ilk Prezident 
kimi də yadda qalıb. Onun cəbhə 
xəttinə gəlişinin ölkəmizin 
müdafiəsində dayanan döyüşçülərə 
necə qol-qanad verdiyinin şahidi 
olmuşam. Əsgərlərlə fərdi və çox 
səmimi söhbətlərində onların əhval-
ruhiyyəsini öyrənmək üçün ailə 

vəziyyətini, təhsilini, Azərbaycanın 
hansı bölgəsindən xidmətə 
çağırıldığını, istifadə etdiyi silahla 
davranış bacarığını soruşur, onlara 
öz ürəklərini açmaq üçün şərait 
yaradırdı. 

Ulu öndərin ermənilərin işğalı 
altında qalan ərazilərimizdən olan 
əsgərlərlə söhbətləri daha təsirli idi. 
Heç unutmaram, səngərlərdə Heydər 
Əliyevin Xocavənd rayonunun 
Kuropatkino kəndindən olduğunu 
deyən əsgərə “Nə vaxt kəndini azad 
edəcəksən?” sualına həmin əsgər 
“Tezliklə”, – deyə cavab verəndə, ulu 
öndər “Axı, 1992-ci ildən nə qədər 
vaxt keçib...” deyə köks ötürərək, onu 
doğma yerlərə tez qayıtmaq əzmi ilə 
xidmətə səsləyib qol saatı hədiyyə 
etməsi, sanki bütün döyüşənlərə 
bundan sonra vaxtı fövtə verməməyə 
bir müdrik çağırış idi. 

Ulu öndərin cəbhədəki döyüşçülər 
qarşısında “Hər birinizi Azərbaycanın 
Milli Qəhrəmanı kimi görmək 
istəyirəm!” çağırışı ilə bitirdiyi 
nitqindən, bu səmimi görüşdən 
ruhlanan neçə zabit və əsgərimiz 
cəbhədəki hərbi qüvvələrimizin 
növbəti həmlələrində fədakarlıq 
nümunəsi göstərərək, qumbara ilə 
özünü düşmən tankının altına atıb 
həlak olan Etibar İsmayılov kimi 
Azərbaycanın Milli Qəhrəmanı adına 
layiq görüldülər, cəbhənin strateji bir 
istiqamətində uğurlu əməliyyatlara 
rəhbərlik edən polkovnik Şair 

Ramaldanov kimi Azərbaycan 
Bayrağı Ordeni ilə və yüksək 
rütbələrlə mükafatlandırıldılar. 
Ordumuzun səngərlərdə döyüş 
növbətçiliyi aparan hissələrinin 
hazırlığı, hər bir döyüşçünün 
qayğıları ilə bu cür yaxından 
maraqlanan dahi şəxsiyyət haqqında 
indi neçə zabit və əsgərimizin qürurla 
andığı xatirələri var. Ordumuzun 
cəbhədə daha da möhkəmlənməsinin, 
gələcəkdə ölkəmizin sakitliyini 
qoruyan müdafiəçilərimizin sığındığı 
səngərlərin aradan götürülüb 
sərhədlərlə əvəz olunması işinin 
təməlini məhz ulu öndər Heydər 
Əliyev qoyub. 

Gün gələcək ümummilli 
liderin baş çəkdiyi o səngərlər 
arzusunda olduğu, yolunda ömrünü 
şam kimi əritdiyi Azərbaycanın 
bütövlüyünə, torpaqlarımızın 
azadlığına, ordumuzun qələbəsinə 
aparan körpülərə çevriləcək! 
Azərbaycan xalqının ulu öndərinin 
layiqli davamçısı, möhtərəm 
Prezidentimiz, Silahlı Qüvvələrimizin 
Ali Baş Komandanı cənab İlham 
Əliyevin bir əmri ilə ordumuz ərazi 
bütövlüyümüzü təmin etməyə hər an 
hazırdır! 

Rahib QƏRİB, 
hərbi jurnalist,  

ehtiyatda olan mayor

Heydər Əliyev dühası ilə qüdrətlənən ordu
Hərbi jurnalistin qeydləri1981-ci ildə C.Naxçıvanski adına hərbi liseyə sənədlərimi 

verdim. O vaxtlar bu məktəb çox məşhurlaşmışdı. Məktəbdəki 
yüksək səviyyəli təlim-tədris şəraiti haqda xəbərlər 
Azərbaycanın hər yerinə yayılmışdı. Bütün yeniyetmələr ora 
qəbul olmağa can atırdı... Mən də böyük həvəslə o liseyi 
seçdim və imtahanlardan müvəffəqiyyətlə keçsəm də dəqiq 
fənlərdən bir o qədər də yüksək qiymət almadım. Buna bax-
mayaraq, fiziki hazırlıqdan, rus dili və Azərbaycan dilindən 
yüksək nəticələr göstərdiyimə görə, mən xüsusi hərbi 
məktəbə qəbul olundum. Dəqiq elmlərdən bir qədər zəif idim 
və bu məktəbdə də həmin fənlərə üstünlük verildiyi barədə 
məlumatım vardı. Bu səbəbdən də, qəbul olduğumu biləndən 
sonra atama dedim ki, mən burada oxuya bilmərəm. Liseyin 
o vaxtkı rəisi, birinci dərəcəli kapitan R. Quliyevlə görüşdük. 
Atamın tərəddüdlə dediyi “Bu uşaq deyəsən burada oxuya 
bilməyəcək” fikrinə məktəb rəisi dərhal müdaxilə edərək, 
qətiyyətlə oxuyacağımı və heç bir çətinliyim olmayacağını 
bildirdi. Sonra da məktəbin bünövrəsini qoyan respublika 
rəhbəri Heydər Əliyevin ucqar dağ rayonlarından gələn, 
yüksək fiziki hazırlığı olan və rus dilini yaxşı bilən uşaqla-
rın mütləq şəkildə məktəbə götürülməsi haqqında xüsusi 
göstəriş verdiyini xatırlatdı. O, “Mən buna əməl etməsəm, 
cəzalandırılaram”, – deyə təkidlə bildirdi.

Regionların inkişafı ilə bağlı dördüncü 
Dövlət Proqramı uğurla icra edilir 

Prezident İlham Əliyevin iştirakı ilə 
“Regionların 2019-2023-cü illərdə so-
sial-iqtisadi inkişafı Dövlət Proqramı-
nın icrasının birinci ilinin yekunlarına 
həsr olunan konfrans” keçirildi. Söhbət 
dördüncü proqramın birinci ilinin ye-
kunlarından gedir. Bu, təbii ki, əvvəlki 
dövrlərdə qəbul edilmiş proqramların 
məntiqi davamıdır. İndiyədək həyata 
keçirilmiş üç proqram çərçivəsində 
Azərbaycanın regionlarında böyük 
işlər görülüb. Ancaq görüləsi işlər də 
çoxdur və bu işlər qarşıdakı illərdə 
həllini tapacaq. 

Prezident İlham Əliyevin konf-
ransda qeyd etdiyi kimi, 2004-cü 
ildə qəbul edilmiş birinci proqram 
tarixi hadisə olub: “O vaxt o proqram 
mənim seçkiqabağı proqramımın 

tərkib hissəsi idi. O vaxt ilk dəfə 
prezident vəzifəsinə seçilən zaman 
vətəndaşlara demişdim ki, əgər mənə 
etimad göstərilərsə, regionların inkişa-
fı ilə də ciddi məşğul olacağam. Çünki 
bilirdim ki, Azərbaycanın regionların-
da vəziyyət o qədər də yaxşı deyil. 
Bunun da, əlbəttə ki, təbii səbəbləri 
var idi – infrastruktur köhnəlmişdi, 
demək olar ki, sıradan çıxmışdı, bir 
çox müəssisələr fəaliyyətini dayandır-
mışdı, kənd təsərrüfatında durğunluq 
yaşanırdı. Ona görə hesab edirdim ki, 
Regional İnkişaf Proqramı bizim üçün 
əsas təkanverici proqram olacaq. 
Eyni zamanda, Azərbaycan əhalisinin 
böyük əksəriyyəti bölgələrdə yaşayır, 
rayonlarda, kəndlərdə yaşayır. Onların 
yaşayışı yaxşılaşmalı idi”.

Şübhəsiz ki, o vaxtdan keçən illər 
ərzində çox böyük problemlər həll 
edilib. 2003-cü ildən bu günə qədər 
bütövlükdə Azərbaycan iqtisadiyyatı 
3,4 dəfə artıb. Bu, dünya miqyasın-
da rekord göstərici hesab edilə bilər. 
Son 16 il ərzində sənaye istehsalı 
təxminən 2,7 dəfə, kənd təsərrüfatı 2 
dəfə, xarici ticarət dövriyyəsi 6,4 dəfə, 
ixrac 7,6 dəfə, o cümlədən qeyri-neft 
ixracı 5,2 dəfə artıb. Azərbaycanın 
valyuta ehtiyatları isə 27 dəfə artıb. 
2003-cü ildə bu rəqəm 1,8 milyard 
dollar idi. Təsadüfi deyil ki, valyuta 
ehtiyatlarımız keçən il 51, bu il isə 52 
milyard dollara çatıb. Dövlət baş-
çısı ötən il ərzində görülmüş işləri 
də ümumən müsbət qiymətləndirdi. 
Bildirdi ki, proqramın icrası ilə bağlı 
bütün lazımi tədbirlər görülüb, proq-
ram artıqlaması ilə icra edilib. 

Hesab edirik ki, proqramda 
nəzərdə tutulmuş digər işlər bu il 
və qarşıdakı müddətdə uğurla icra 
ediləcək. Elə konfransda çıxış edənlər 
də bunun üçün lazımi tədbirləri 
görəcəklərini bildirdilər. İnanırıq ki, 
Azərbaycan Prezidenti İlham Əliyevin 
rəhbərliyi ilə həyata keçirilmiş bütün 
proqram və layihələr kimi, 2019-
2023-cü illəri əhatə edən regionların 
sosial-iqtisadi inkişafı Dövlət Proqra-
mında nəzərdə tutulmuş vəzifələr də 
layiqincə yerinə yetiriləcək. 

Vəkil HÜSEYNOV,  
Azərbaycan Dövlət İqtisad 
Universitetinin professoru 

Azərbaycan son 17 il ərzində 
böyük sosial-iqtisadi inkişaf yolu 
keçib. Ölkədə mühüm abadlıq-

quruculuq işləri görülüb, infrastruktur 
layihələri həyata keçirilib, yeni və 
müasir müəssisələr yaradılıb, qeyri-neft 
sektorunun inkişafı üçün sərmayələr 
qoyulub. Təbii ki, ölkənin regionları da 
unudulmayıb. İndiyədək Azərbaycan 

regionlarının sosial-iqtisadi inkişafı ilə bağlı dörd Dövlət 
Proqramı qəbul edilib. Bu proqramların hazırlanması və icrası 
daim Azərbaycan Prezidenti İlham Əliyevin diqqətində olub. 
Hazırda dördüncü proqramın icrası üzrə işlər davam etdirilir. 

Dövlətimizin başçısı regional proqramın 
icrasını daim nəzarətdə saxlayır 

Konfrans bir daha göstərdi ki, 
investisiyaların qeyri-neft sektoruna, 
xüsusən də regionların inkişafına 
yönəldilməsi, əlverişli sahibkarlıq və 
biznes mühitinin formalaşdırılması, iş-
sizlik probleminin həlli, əhalinin həyat 
şəraitinin yaxşılaşdırılması məsələləri 
dövlət başçısının yeritdiyi iqtisadi 
siyasətin prioritet istiqamətlərindən 
biri kimi diqqət çəkir. Ölkə rəhbəri 
regional proqramın icra prosesini daim 
nəzarətdə saxlayır, habelə ölkənin 
strateji resurslarını qlobal layihələrin 
reallaşdırılması istiqamətində səfərbər 
edir. 

Prezident İlham Əliyevin son 
16 ildə bölgələrə vaxtaşırı səfərləri 
çərçivəsində müxtəlif təyinatlı 
infrastruktur obyektlərinin, yeni 
müəssisələrin açılış və təməlqoyma 
mərasimlərində iştirakı, müəssisələrin 

fəaliyyəti ilə yaxından tanış olma-
sı, eləcə də ictimaiyyətlə keçirilən 
görüşlərdə qaldırılan məsələlərin həlli 
məqsədilə müəyyən vəsaitin ayrılması 
barədə imzaladığı çoxsaylı sərəncam 
regionların inkişafına göstərilən 
diqqətin bariz nümunəsidir. 

İnfrastruktur layihələrinin icrasının 
davam etdirilməsi regional proqramın 
əsas məqsədlərindən biridir. Elekt-
rik, qaz təchizatı, yolların çəkilməsi 
regionlardakı vəziyyəti ciddi surətdə 
dəyişib. Artıq kəndlərdə mövcud olan 
köhnə yolların böyük hissəsi təmir olu-
nub və yüksək səviyyəyə qaldırılıb. Bu 
da həm əhalinin rifahının yaxşılaşma-
sına, həm də iqtisadiyyatın inkişafına 
çox müsbət təsir göstərib. 

Meliorasiya sahəsində görülən işlər 
də diqqətəlayiqdir. Min kilometrlərlə 
kollektor-drenaj sistemləri təmizlənib, 

subartezian quyuları qazılaraq, 
əhalinin istifadəsinə verilib. 

Bölgələrdə sosial sahədə görülən 
işlər də diqqət çəkir. Bu, təsadüfi 
deyil. Çünki regionların sosial-iqti-
sadi inkişafı dövlət proqramlarının 
əsas məqsədlərindən biri də məhz 
sosial sahədə layihələrin həyata 
keçirilməsidir. Bu sahədə də böyük 
həcmdə işlər görülüb, təkcə keçən 
il sosial infrastrukturun yaradılması 
ilə bağlı önəmli addımlar atılıb – 84 
məktəb, 60 tibb müəssisəsi tikilib və 
təmir edilib. Bundan başqa iki ildir 
ki, bu sahədə artıq yeni yanaşma da 
mövcuddur – modul tipli məktəblərin 
tikintisinə başlanılıb. Bu, ilk növbədə, 
kiçik kəndlərdə, ucqar regionlarda 
yerləşən kənd məktəblərinə aiddir. 

Əli NURİYEV,  
AMEA-nın müxbir üzvü, professor

P rezident İlham Əliyev “Azərbaycan Respublikası regionlarının 2019–
2023-cü illərdə sosial-iqtisadi inkişafı Dövlət Proqramı”nın icrasının 
birinci ilinin yekunlarına həsr olunan konfransda bundan öncəki üç 

proqram çərçivəsində mühüm tədbirlər gerçəkləşdirildiyini, bununla belə hələ 
görüləsi işlərin çox olduğunu qeyd edib: “Hesab edirəm ki, dördüncü proqram 
çərçivəsində ölkə qarşısında duran əsas infrastruktur vəzifələri icra olunacaq 
və beləliklə, ölkəmizin gələcək inkişafı üçün daha gözəl imkanlar yaranacaqdır.

Keçən il ərzində proqramın icrası ilə bağlı bütün lazımi tədbirlər görülüb. 
Deyə bilərəm ki, proqram artıqlaması ilə icra edilib. Proqramda nəzərdə tutul-
muş məsələlər həll olunub. Ancaq bəzi məsələlərdə müəyyən ləngimələr var. 
Ona görə bu məsələlərin həllinə xüsusi diqqət göstərilməlidir. Hesab edirəm ki, 
proqramın bu il icra ediləcək bütün tədbirləri həyatda öz əksini tapacaq”.


